
Na entrevista de O Boletín conversamos 
con Cristina Taboada e Yaiza
Somorrostro. Cristina, cunha traxectoria
de 17 anos como traballadora social en
Lugo, Santiago e Ferrol, abre unha nova
etapa, nunha tamén nova iniciativa que 
emprende a área de Recursos Humanos: 
a Persoa Áncora. 
Yaiza entrou en COGAMI Social hai 4 anos
como preparadora laboral do Proxecto
Incluye da área de Emprego e, tras 
presentarse a unha promoción interna, é a 
xerente da iniciativa empresarial
Integratex.

Comezamos contigo, Cristina. Como defi nirías 
o papel da Persoa Áncora dentro de COGAMI 
Empresarial?
Cristina Taboada: É un papel de acompañamento 
e escoita. A Persoa Áncora actúa como ponte 
entre as persoas traballadoras e a empresa, para
favorecer contornas laborais máis humanas, onde 
cada persoa se sinta escoitada e valorada. É 
unha fi gura que pon en práctica a metodoloxía de 
Atención Integral Centrada na Persoa, algo que 
xa coñecemos en COGAMI Social e que agora 
trasladamos ao ámbito empresarial.

Que pasos estades a dar para implantar esta
rede de benestar nos centros de traballo?
Cristina Taboada: O primeiro é coñecer a fondo os 
centros de traballo das dez iniciativas de economía 
social que forman parte de COGAMI Empresarial.
A partir de aí, identifi camos posibles persoas que 

poidan asumir este rol dentro de cada contorna.
Tamén falamos directamente coas traballadoras e 
traballadores para coñecer as súas motivacións, 
intereses e necesidades.

Con todo isto elaboramos un caderno de bitácora 
personalizado, que nos permitirá detectar posibles 
melloras e propor accións concretas.

Yaiza, ti coñeces ben o traballo de Cristina 
porque comezou esta nova etapa precisamente
nos centros de Integratex. Que supón para vós 
contar cunha fi gura así?

Cristina Taboada

Yaiza Somorrostro:“Este 
tipo de acompañamento 

humano é fundamental para 
crear un bo clima laboral.”

Yaiza Somorrostro: Para min foi unha sorte a
chegada de Cristina e tiven moi claro dende o
principio que este tipo de acompañamento humano 
é fundamental para crear un bo clima laboral, 
sobre todo cara ao mantemento e a progresión 
nos postos, en base ao proxecto de vida de cada
persoa. Ademais, permite coñecer mellor ao equipo 
e reforzar o sentimento de pertenza.

Estás impulsando outros cambios dentro de 
Integratex. Pódesnos adiantar algúns?
Yaiza Somorrostro: Si, estamos a traballar nunha
plataforma interna de venda online, destinada ás 
persoas traballadoras da Organización. Queremos 
facilitar o acceso aos produtos e poñer en valor 

Yaiza Somorrostro

Cristina Taboada:“A 
calidade do coidado

tamén é calidade de vida 
laboral.”

o traballo dos Centros Especiais de Emprego
de Iniciativa Social. Tamén imos ofrecer tarxetas 
regalo, o que pode abrir novas oportunidades de
mercado nas tendas de "For&From” de Massimo 
Dutti en Allariz, Tempe e Pull and Bear en Ferrol.

Ademais, habilitamos un antigo almacén como 
espazo polivalente no que podemos ofrecer tanto
formación como descanso, reunións... Un punto de 
encontro que promove sinerxías entre proxectos 
sociais e empresariais.

Que esperades acadar con estas novas
iniciativas?
Yaiza Somorrostro: Queremos que a xente se
sinta ben no seu traballo. Que vexa que forma parte
dun proxecto maior, con valores e cun compromiso
coas persoas. Porque só así medraremos como 
empresa e como Organización.

Cristina, rematamos contigo. Que che está a 
achegar este novo reto profesional?
Cristina Taboada: É unha oportunidade moi 
especial. Levo 17 anos de traxectoria en COGAMI
como traballadora social. Este novo rol permíteme 
seguir contribuíndo ao benestar das persoas, 
agora dende unha óptica máis ampla. E reafi rma 
algo no que sempre crin: cando potenciamos as
capacidades das persoas, sembramos benestar no
traballo".


